Kopja Informali ta' Sentenza

’] .-

I .

P ey B T il
o hy

MALTA

QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta tat-2 ta' Mejju, 2011

Citazzjoni Numru. 592/2010

|d-Direttur Qrati Civili u Tribunali bhala Registratur,
Qrati u Tribunali Civili

_VS_

Sarex Limited (C 6098) u lvan Azzopardi

[I-Qorti;

Rat ir-rikors guramentat ipprezentat fl-10 ta’ Gunju 2010 li
permezz tieghu l|-attur ppremetta:

1. llli permezz ta’ sentenza tal-Qorti Civili, Prim’
Awla datata 29 ta’ Ottubru 2009, hawn annessa u
mmarkata Dok A, il-Qorti kienet, fost affarijiet ohra, ordnat
lis-socjeta’ intimata Sarex Limited “sabiex tieqaf minnufih
milli titlaq, tqieghed jew tiddepozita kwalsiasi skart, kaxxi
Jew ingombru iehor fi kwalunkwe parti tar-rampa komuni,
u dan taht sanzjoni tad-disprezz”.

2. llli, minkejja tali sentenza, is-socjeta’ intimata
ostinat ruhha illi tkompli tingombra |-partijiet komuni tal-
fond fi Giovanni Mamo Street, Birkirkara, minkejja tali
sentenza illi ordnatilha biex tieqaf milli taghmel hekk;

3. lli, permezz ta’ rikors datat 4 ta’ Marzu 2010
hawn esebit flimkien mal-atti kollha relattivi ta’ tali rikors,
immarkat Dok B, is-socCjeta” O & V Limited, tramite r-
rapprezentant taghha Mariella Azzopardi, gabet dana
kollu a konjizzjoni tal-ewwel Onorabbli Qorti;

4. lIli permezz ta’ digriet moghti minn dina I-
Onorabbli Qorti fit-25 ta’ Mejju 2010, hawn esebit u
mmarkat Dok C, wara illi rat ir-rikors hawn fugq imsemmi kif
ukoll ir-risposta tal-intimati, liema risposta hija esebita
mal-atti relattivi tar-rikors fug imsemmi, r-rikorrent gie
ordnat illi jipprocedi bil-pro¢eduri ta’ disprezz fil-konfront
tal-intimati;

5. lIli ghalhekk kellu jsir dan ir-rikors.

Ghaldagstant in vista tas-suespost, tghid I-intimata ghaliex
m’ghandhiex din [-Onorabbli Qorti, prevja kull dikjarazzjoni
neccessarja u opportuna:

1. Issib lill-intimati jew min minnhom hatja
ta’ disprezz kontra |-awtorita’ taghha ai termini tal-artikolu
997 tal-Kap 12 tal-Ligijiet ta’ Malta;

2. Tikkundanna lill-intimati  jew  min
minnhom  ghall-pieni indikati fl-istess artikolu u
tikkundannaha ghall-prigunerija ghal Zmien sa xahar jew
ghal multa ta’ mhux ingas minn mitejn u tlieta u tletin Euro
(€233) u mhux aktar minn elfejn tlett mija u tletin Euro
(€2,330) jew ghall-multa u prigunerija flimkien;

3. Timponi kwalunkwe ordni ohra mehtiega
fuq l-intimata ai termini tal-Artikolu 997 sub-artikolu (2) tal-
Kap 12 tal-Ligijiet ta’ Malta, inkluz billi tiffissa Zzmien
perentorju sakemm dan [-istess ordnijiet ghandhom jigu
sodisfatti mill-intimati jew min minnhom;

Bl-ispejjez u bl-ingunzjoni tar-rapprezentanti tas-socjeta’
intimata in subizzjoni u bir-riserva ta’ kull dritt ta’ azzjoni
ulterjuri skond il-ligi.

Rat id-dikjarazzjoni mahlufa tal-attur u I-lista tax-xhieda.

Rat ir-risposta guramentata ta’ Sarex Limited (C 6098) u
lvan Azzopardi pprezentata fis-26 ta’ Ottubru 2010, i
permezz taghha eccepew:

1. i fl-ewwel lok, is-sentenza tad-29 ta’ Ottubru
2009 imsemmija fir-rikors promotur tohloq l-effett ta’ res
judicata fil-konfront biss ta’ Sarex Limited, u ghalhekk |-
esponent Ivan Azzopardi ghandu jigi liberat mill-
osservanza tal-gudizzju. Dan apparti li ma ntqalx fliema
vesti u b’konnessjoni ma’ x’hiex qieghed jigi mharrek |-
istess lvan Azzopardi personalment.

2. i di piu’, minghajr predudizzju ghas-
suespost, I-ebda wiehed mill-esponenti m’ghamel xi att li
bih wettaq disprezz lejn I-Awtorita’ ta’ din [-Onorabbli
Qorti, u dan peress li hadd mill-esponenti ‘ma ddepozita
kwalsiasi skart, kaxxi jew ingombru iehor fi kwalunkwe
parti tar-rampa komuni’, kif se jigi ppruvat fil-kors ta’ din il-
kawza.

3. lIli fkull kaz ma jezistux l|-elementi sabiex
jinstab disprezz lejn |-Awtorita’ ta’ din I-Onorrabli Qorti.

Salvi risposti ulterjuri.
Bl-ispejjez kontra I-attur, minn issa ingunt in subizzjoni

Rat id-dikjarazzjoni mahlufa tal-konvenut u I-lista tax-
xhieda.

Rat I-atti processwali.

Semghet ix-xhieda;

Pagna 3 minn 6
Qrati tal-Gustizzja



Kopja Informali ta' Sentenza

Rat il-verbal tas-seduta tal-14 ta’ Marzu 2011 illi permezz
tieghu I|-kawza thalliet ghas-sentenza wara li |-Avukati
rispettivi trattaw;

Ikkunsidrat;

lIli din hija kawza dwar disprezz lejn I-Awtorita’ tal-Qorti
mressga mill-attur wara li |-konvenut u s-socjeta’
konvenuta dejjem skond I-attur, bagghu jingombraw il-
partijiet komuni tal-fond fi Trig Giovanni Mamo, Birkirkara
nonostante s-sentenza tal-Qorti msemmija fir-rikors. Dan
sar in segwitu ghar-rikors ta’ Mariella Azzopardi u d-digriet
tal-Qorti illi ordnat li ssir din il-kawza.

llli I-konvenuti kif inghad qed jec¢epixxu li |-konvenut
personalment ma (giex Ccitat fil-kkawza gia deciza u
ghalhekk ghandu jigi liberat mill-osservanza tal-gudizzju u
li fkull kaz hadd minnhom ma kienu hatja ta’ disprezz lejn
I-Awtorita’ tal-Qorti ghaliex ma ddepozitawx skart kif
imsemmi.

llli kif intgal fis-sentenza fl-ismijiet “Registratur tal-Qrati
Superjuri vs Kristinu Giordmaina” (25 ta’ Settembru
2003 - JRM) dec¢iza minn din il-Qorti diversament
preseduta:

“ll-procedura ta’ disprezz ghandha natura partikulari. Hija
mahsuba biex thares ir-rispett li ghandu jingieb lill-Qorti.
Wahda mis-setghat ewlenin ta’ kull Qorti hija li taghti
ordnijiet lil xi hadd, kemm jekk biex il-persuna taghmel xi
haga jew biex dik il-persuna ma taghmilx xi haga. Kif
jghallem Lord Denning, ‘This kind of contempt has the
characteristics which are common to all contempts of
Court. It is a criminal offence. It must be proved beyond
reasonable doubt. (In re Bramblevale Limited — 1970).

llli minbarra dan xilja ta’ disprezz iggib maghha I-htiega li
tigi ippruvata, minn min qieghed jixli, il-fehma tal-persuna
mixlija li tisfida I-ordni tal-Qorti u b’konsegwenza ta’ hekk
l-awtorita’ taghha.

[lli madankollu di I-intenzjoni ma tiddependix minn jekk il-
persuna mixlija tqisx |-ordni moghtija lilha bhala wiehed
korrett jew le; is-siwi ta’ dik I-ordni, sakemm ma jithassarx’
b’ordni iehor tal-Qorti nnifisha jew ta’ Qorti ohra, huwa
raguni oggettika li torbot lill-mixli li joqghod ghaliha, jagbel
jew ma jaqbilx maghha. Hekk stabbilew il-Qrati taghna,
ukoll fejn wara rrizulta li I-ordni tal-Qorti kien wiehed null u
bla siwi. (Appell Civili “Edward Camilleri vs Carmelo
Vella” 7 ta’ Ottubru 1997).”

[lli I-attur ghalhekk fil-kawza m’ghandu xejn X’jirbah ghajr li
jizgura li tigi imharsa |-amministrazzjoni tal-gustizzja — “ll-
Qorti vs Camilleri” Vol. LXXIV-iii-546.

llli rigward l-ewwel ec¢¢ezzjoni huwa minnu li I-konvenut
personalment ma kienx patrti fil-kawza in kwistjoni u kienet
biss is-socjeta’ Sarex Limited li kienet konvenuta fil-
kawza. Madankollu, ghalkemm huwa wkoll minnu li ma
giex precizat fir-rikors promotur taht liema vesti kien ged
jigi citat, il-konvenut huwa ex admissis direttur tas-socjeta
konvenuta u allura fi pro¢eduri bhal dawn huwa
indubbjament ikollu jirrispondi bhala direttur ai termini tal-
Artikolu 4 tal-Att dwar I|-Interpretazzjoni u t-tieni skeda tal-
Kodiéi Civili. Kieku kien mod iehor kien ikun mezz ingust
u konvenjenti biex socjeta’ tevita I-penalitajiet indikati mill-
artikoli rilevanti, bhal per ezempju, il-piena karcerarja.
Madankollu ghandu ragun il-konvenut jeccepixxi i
personalment ma kellux jitharrek ghaliex huwa agixxa
bhala direttur tas-socjeta’ konvenuta u kwindi kellu
jitharrek bhala direttur. Dan ghaliex is-sentenza in
kwistjoni kienet ittiehdet fil-konfront tas-soc¢jeta’ konvenuta
u mhux tieghu personalment. II-Qorti taghmilha ¢ara a
skans ta’ misinterpretazzjoni li hija tal-fehma illi direttur ta’
soc¢jeta’ li tkun hatja ta’ disprezz lejn |-Awtorita’ tal-Qorti,
jista’ a tenur tal-ligijiet imsemmija jigi kundannat ghal
piena karcerarja.

[lli mill-provi li tressqu quddiemha il-Qorti hija konvinta |i s-
soc¢jeta’ konvenuta, tramite |-konvenut aktar minn darba
ingombra r-rampa in kwistjoni billi tpoggi oggetti fiha; dan
kien isir normalment sakemm jasal it-truck li jgorr |-iskart.
Ghalkemm dan kien isir ghal perjodu qasir fis-sens li I-

Pagna 5 minn 6
Qrati tal-Gustizzja



Kopja Informali ta' Sentenza

oggetti tpoggew hemmhekk sakemm jingarru, dan xorta
jfisser li s-socjeta’ konvenuta kisret id-dispozizzjonijiet tas-
sentenza msemmija. |l-Qorti jidhrilha li min jinjora — kif
ghamlet is-soc¢jeta’ konvenuta — ordni dagshekk cara tal-
Qorti ghandu jigi punit skond il-ligi. Fi¢-Cirkostanzi pero’ u
ghar-raguni msemmija, il-Qorti se timponi biss multa.

Ghal dawn il-motivi |-Qorti tiddec¢iedi din il-kawza billi
filwaqt li tilga’ I-e¢¢ezzjoni tal-konvenut personalment
u kwindi tilliberah mill-osservanza tal-gudizzju, tichad
|-e¢cezzjonijiet tas-socjeta’ konvenuta u tilga’ t-talbiet
kollha attrici, u ai termini tal-Artikoli 997 et sequitur
tal-Kap. 12 tikkundanna lis-so¢jeta’ konvenuta thallas
lill-attur ammenda ta’ elf Euro (€1,000).

L-ispejjez tal-kawza jkunu a kariku tas-socjeta’
konvenuta.

Mogqgrija.

< Sentenza Finali >

